
 Ди
махуэгъэпс

Шыщ хьэуIум и 4-р 
щIыпIэ куэ дым узыщри-
мыхьэлIэ Iэ щIа гъэм - спе-
леологием - ири лажьэ хэм 
я махуэщ.

КЪЫХЭДГЪЭЩ зэрыхъу-
нумкIэ, дыщыцIыкIум къы-
щегъэжьауэ дэ псоми ди 
плъапIэт, дыкъыдэкIуэтея 
иужькIэ, лIыхъужьыгъэу 
дбгъэ дэлъыр къызэры-
дгъэлъагъуэфыну IэщIа-
гъэхэм зеттыныр. Дигу 
къэдгъэкIыжынщи, языны-
къуэхэм хьэршыр джы-       
ныр, тхузэфIэкIмэ, кIуапIэ 
щIыныр ди хъуэпсапIэт, 
мыдрейхэм я нэхъ хышхуи я 
нэхъ цIыкIуи дызэрыще-
сыфын кхъухьхэм драIэта-
щхьэу, дызыхуеймкIэ зед-
гъэгъэзэныр ди гуращэт, 
къэнэжахэми щIым и щхьэ-
фэм, зэрыжаIэу, къатиблкIэ 
зыщедгъэжэхыу зыщып-
лъыхьыныр ди гурыфIы-
гъуэт.

Мы махуэр зыгъэлъапIэ 
спелеологхэр - бгъуэнщIа-
гъхэм я зэхэлъыкIэмрэ я 
къэунэхукIэ хъуар къэху тэ-

ШыщхьэуIум и 1-м щыщIэдзауэ Кавказ Ищхъэрэм           
и республикитIыр (Къэбэрдей-Балъкъэрымрэ Къэ-
рэшей-Шэрджэсымрэ) электрокъарумкIэ къызэзы-
гъэпэщ «Кавказ Ищхъэрэм и Россетхэр» АО-м и 
 къалэнхэр щхьэщахащ. Абы и пIэм къиуващ «Кавказ 
Ищхъэрэм и Россетхэр» ПАО-р.

АПХУЭДЭ унафэр къэзыщтар «РынокымкIэ Совет» 
НП-м и КIэлъыплъакIуэ советырщ. КомпаниещIэм и 
 генеральнэ унафэщI Левченкэ Роман зэрыжиIамкIэ, 
 зэхъуэкIыныгъэхэр электрокъарур къэзыгъэсэбэпхэм 
хуащIэ Iуэхутхьэбзэхэр егъэфIэкIуэным сыткIи хуэу-
нэтIащ: тарифхэм захъуэжынукъым, абонентхэм я ли-
цевой счётри ток уасэр щат щIыпIэхэри зэрыщыту 
къэнэжынущ. Ауэ IуэхущIапIэм и Iуэхутхьэбзэр зыIэ-
рыхьэхэм я электросчётчикхэм ит бжыгъэхэр къратхы-
кIынурэ къапщытэнущ, ар физическэ е юридическэ 
 лицоуэ щрети. Псом ящхьэр цIыхухэм къагъэсэбэпа 
электрокъарум и уасэр щIэуфэрэ накIэнэщхьагъэрэ 
хэмылъу ятынырщ.

Счётчикым къигъэлъагъуэр компанием и щIына -       
лъэ къудамэм и IэщIагъэлIхэм къратхыкIыу «Къэб-                  
балъкъэнерго» IуэхущIапIэм Iэрагъэхьэн хуейщ. Къап-
щтэмэ, ди республикэм шыщхьэуIум и пэщIэдзэхэм 
 ирихьэлIэу унагъуэ мини 132-м, IуэхущIапIэу - 21-м я 
Iэмэп сымэхэм къагъэлъагъуэр къратхыкIын хуейуэ 
 къапэщылъщ. Бжыгъэхэр езы цIыхухэм къратхыкIыу 
IуэхущIапIэм ирагъэхьми хъунущ.

ШыщхьэуIум и пэщIэдзэхэм щыщIэдзауэ фокIадэм и 
кIэм нэсыху IуэхущIапIэхэм компаниещIэм зэгурыIуэ-
ныгъэ щIэрыщIэу иращIылIэн хуейщ, цIыху щхьэхуэхэр а 
Iуэхум хэтынукъым. Квитанцхэр компанием и дамы- 
гъэр тету цIыхухэм яIэрыхьэнущ. 

Электрокъарум щIат уасэр зэтрезыгъэхьахэм ятелъ 
щIыхуэр щхьэщахынукъым, япшыныжын мыхъумэ.

ШЭРЭДЖ  Дисэ. 

Илъэс куэд лъандэрэ цIыхум 
 къыдогъуэгурыкIуэ диныр. Адыгэ-
хэм ди хабзэм къекIу ислъам диныр 
псэкIэ къызэрытщтэрэ куэд дыдэ 
щIащ. Ар дин къабзэщ, пэжагъэмрэ 
гущIэгъумрэ ухуезыгъаджэщ. 

БЛЭКIА лIэщIыгъуэм и щэщI гъэ-
хэм дин лэжьакIуэу ущытыныр шэ-
къэуэжым хуэдэт. Абы урилэжьэн 
дэнэ къэна, Алыхьыр уи фIэщ хъууэ 
укъащIамэ е утепсэлъыхьу зэхахамэ, 
бзэгу яхьырти, цIыхур зэуэзэпсэу да-
шырти, суди трамыщIыхьу ягъэ тIы-
сырт, уеблэмэ ягъэкIуэдырт. Мэж-
джытхэм я нэхъыбэри щIым щыщ 
ящIыжат. 

А зэманым Къызбрун ЕтIуанэ 
 къуа жэм (Ислъэмей зыфIащыжам) 
дэсащ цIыхухэм фIыуэ ялъагъуу, 
нэмысышхуэ хуащIу, щIыхь яIэу дин 
лэжьакIуэ зыбжанэ. Абыхэм ящыщщ 
дин «зауэ» мыхъумыщIэм и жьыбгъэ 
гуащIэр зыщIихуа, зи унэм пэш 
щыхухэзыхыу цIыкIухэр хьэрыпыбзэм 
хуезыгъэджа, судыншэу ягъэтIысу 
илъэс 15-кIэ Сыбырым щыIа си адэ 
Чэрим. Зауэ нэужь лъэхъэнэм ефэн-
дыуэ лэжьа Лэкъущо ХьэцIыкIу, Къар-
дэн Чэрим, Шыгъэлыгъуэ Хьэчим, 
Пыхъ Къасым, Къылъшыкъуэ Iэли-
сахь сымэ щихъым хуэдэт. Абыхэм я 
къуэпсыр жыжьэ нэсырт, куэд ялъэ-
гъуат, ящIэрт, губзыгъэхэт, гъащIэм 
куууэ хащIыкIырт, щIэблэри дин къаб-
зэм хурагъаджэрт.

ФIыуэ сощIэж абыхэм щхьэкIэ 
 къуажэдэсхэм жаIэу щытахэр: «Абы-
хэм хуэдэ дин лэжьакIуэ, муслъымэн 
къабзэ ди къуажэм дэсакъым - ап-
хуэдэхэр илъэс миным зэ къалъхуу 
аращ».

Ди зэманыр къапщтэмэ, и цIэр 
 фIы кIэ къипIуэ хъунущ илъэс 24-рэ 
 хъуауэ Алъэсчырей куейм ефэндыуэ 
яIэ Мамхэгъ-хьэжы Iэхьед. 

Зэманыр дэтхэнэ зым дежкIи мы-
хьэнэшхуэ зиIэ Iуэхущ. Гъэхэр кIуа 
иужькIэ цIыхур и блэкIам ироплъэж-
ри, къигъэщIам «уасэ» хуещIыж, псо-
ри  и пIэм ирегъэтIысхьэж. 

Илъэсхэр кIуэхукIэ дэ губзыгъэ, 
насыпыфIэ дохъу. ДыщыщIалэращ 
дэ дыщыгурбияныр, дыкъыщы зы - 
фIэ щIыжыр, дыщыгушхуэр. Ды щы-
щIалэм, шэч хэмылъу, дегусысыр-
тэкъым Алыхьым тыгъэ къытхуищIа 
гъащIэм и лъапIагъэм, ди къэкIуэ-
нум, диным къигъэув къалэнышхуэ-
хэр гъэзэщIэн зэрыхуейм.

Тхьэм ирещIи, Мамхэгъыр щыщIа-
лэм егупсысауэ къыщIэкIынукъым 
дин лэжьыгъэм, ауэ гу лъыптэрт абы  
и зэхэщIыкIыр, и къабзагъэр, и гуп -
сы сэкIэр адрейхэм зэремыщхьым. 
Абы езым мыпхуэдэу жиIащ: «Си 
 гъащIэр Алыхьталэм къызэрысхуиу-
хам хуэдэу щытщи, абы срокIуэ. 
ЦIыхур цIыху зыщIыр и лэжьыгъэрщ. 
А лъагъуныгъэр зимыIэр хъуркъым 
академики, еджагъэшхуи, космо-
навти, дохутыри, дин лэжьакIуи. 
Арыншэмэ, цIыхур махуэпщIэм хуэ-
дэщ, лажьэркъым, зэманыр псын-
щIэу кIуэуэ унэм зэрыкIуэжыным щIэ-
хъуэпсу аращ, йожьэ зыгъэпсэхугъуэ 
мазэр, пенсэр къэсыным. Ар гъащIэ-
къым». 

Мамхэгъым курыт еджапIэр къиу-
хащ, Совет Армэм къулыкъу щи-
щIащ. 

Унагъуэм я щIалэ закъуэм зыкъы-
зэкъуихри, и адэ-анэм ядэIэпыкъуну, 

Тхылъ къызэгуихыу усэ сатыр къэзылъыхъуэн зи 
 хьэлхэм мащIэщ къахэбгъуэтэнур КъШР-м щыщ адыгэ 
усакIуэ Бемырзэ Зураб и усыгъэм щIэмыджыкIыу. 
Иужьрей зэманым Зураб и зэдзэкIыгъэхэми я бжыгъэм 
хэхъуащ. 

ЗЫ УСАКIУИ дунейм тет къыщIэкIынкъым дунейпсо лите-
ратурэм пщIэ щызиIэ тхыгъэ цIэрыIуэхэр и анэдэлъхуб-       
зэм къригъэзэгъэным щIэмыхъуэпсу. Гу зэрылъытэ-
гъуафIэмкIэ, апхуэдэ лэжьыгъэхэр тхыгъэр здагъэIэпхъуа 
бзэми, езы усакIуэм и Iэзагъми, тхылъеджэхэм я къэухьми 
щхьэпэ яхуохъу. 

Бемырзэ Зураб нэхъ пасэуи зэридзэкIауэ щытащ Гарсиа 
Лоркэ и усэхэм щыщ. Иужьрей махуэ зыбжанэм адыгэ 
усакIуэм адыгэбзэм къригъэзэгъахэр Лоркэ и усыгъэм 
 щыгъуазэхэм я дежкIэ къэцIыхужыгъуафIэщ. ФщIэжкъэ 
«Гитарэм гъын щIедзэ…» жыхуиIэ испан уэрэдым ещхьу 
зырылъэлъ сатырхэр? Зураб «гитара» псалъэм и пIэ ири-
гъэувэн адыгэбзэм зэрыхимыгъуатэр и гум къыхуидэ къы-
щIэкIынтэкъыми («шыкIэпшынэр», дауи, «гитарэкъым») ар 
«бзэпсныбэкIэ» ихъуэжащ. 

И псэ закъуэр итын имыдэу,
Зегъеиж блэр зэуа бзу цIыкIум.
Ей, бзэпсныбэ, къамитхум уаубзытэ
Щхьэщылъадэурэ уи щхьэщыгум.
ПсалъэщIэр бзэм хэзэгъэн-хэмызэгъэныр къэзыгъэлъа-

гъуэр зэманырщ. Ауэ Бемырзэм и зэдзэкIыгъэм ар «къы-
хэпIиикIыу» щыткъым. Урысыбзэм нэхъ щызэбгрыкIа мы 
усэр испаныбзэм къизыхауэ щытар Цветаевэ Маринэт. 
Адыгэ тэрмэшыбзэри абы къыкIэрымыхуу къыдолъытэ. 

 «Мелагенья» усэм къыкIэлъыкIуащ «Къэзыгъэзэжыр». 
Дэтхэнэ лэжьыгъэри кIуэ пэтми нэхъ зэрефIакIуэм и 
щыхьэту, иужьрейр псом хуэмыдэу къехъулIащ Бемырзэм: 

Си лъагъуныгъэр е мы уафэр
Къэсэхыжамэ, къэпцIыхунут
Къудамэхэм уи Iупэ IэфIхэр
ЗэрыкъуэбгъэпщкIухьынур. 
Зураб и усэхэри и зэдзэкIыгъэхэри «Адыгэбзэм и къару» 

(adygabza.ru) сайтым къыщывгъуэтынущ. 
ЧЭРИМ  Марианнэ. 

ШыщхьэуIум и 3-м 
 КъБР-м Зыгъэпсэ ху пIэ-
хэмрэ туризмэмкIэ и ми-
нистерствэм щагъэ лъэ-
пIащ «Шынагъуэншагъэм 
и школ» щIалэгъуалэ егъэ-
джэныгъэ Iуэхум и щIына-
лъэ Iыхьэм хэтахэр, икIи 
«Урысейм и альпинист» 
дамыгъэр абыхэм ира-
тащ.

ЕГЪЭДЖЭНЫГЪЭР ба-
дзэ уэгъуэм и 28-м къы-
щыщIэ дзауэ шыщ хьэуIум и 
2 пщIондэ «Шхельда» альп-
лагерым и Iэгъуэблагъэхэм 
щекIуэ кIащ.

КъБР-м зыгъэпсэхупIэ- 
 хэм рэ туризмэмкIэ и ми-
нистр ЩоджэнцIыкIу Мурат 
жиIащ «Шынагъуэншагъэм 
и школ» Iуэхум Урысейм и 
щIыналъэ зэмылIэужьы-
гъуэхэм щыщхэр зэрызэ-
хуишэсар икIи абыхэм 
ящыщ дэтхэнэри зыхущIэ-
къуар я Хэкур нэхъыфIу 
 зрагъэцIыхуну, я щIэныгъэм 
 хагъэхъуэну, ныбжьэгъу 
 къагъуэтыну зэрыарар. Ми-

2003 гъэм и гъэмахуэкут. Сыщылажьэ Къэбэрдей-
Балъкъэр телевиденэм и унафэщIым пщэрылъ 
 къытщищIат Джылахъстэнейм и мэкъумэш IэнатIэхэм 
ящыщ зым дыкIуэу я Iуэхухэр къэдгъэнэIуэну. Зэ-
маныр гугъут. Къэралыгъуэ лъэлъэжам гугъапIэншэу 
къигъэна жылагъуэдэсхэр зэрахузэфIэкIкIэ зэ-
рыпсэуным хэтт. Режиссёру къыздэлажьэ Дадэ Ритэ 
Курп Ипщэ дыкIуэну дытригъэгушхуащ - езыр а 
 къуажэм щыщт.

ШЭДЖАГЪУЭХУЕГЪЭЗЭКIЫУ дынэсащ дыздэкIуэм. 
Ар Гувэжокъуэ ХьэмтIакъэ и унагъуэрт. И нэгур зэлъыIу-
хащи, и псалъэр дыщэ и уасэщ, жыхуаIэ нэхъыжьт псэ-
лъэгъу тхуэхъуар. ГуащIэдэкI къабзэкIэ зи гъащIэ гъуэ-
гуанэр гъэпса дадэм щIэныгъэ нэхъыщхьэ бгъэдэлъу хэт 
и гугъэнт - абы къиухат ижь лъандэрэ зи цIэ Iууэ Мичу-
ринск къалэм дэта, бжьэ гъэхъунымкIэ институтыр. Рес-
публикэм апхуэдэ IэщIагъэлI зэримысым шэч хэлътэ-
къым. Здэпсалъэм гу лъыптэрт бжьэм ехьэлIауэ абы 
имыщIэ щэху зэрыщымыIэм.

Пэублэ псалъэмакъыр зэпигъэури, дигъэцIыхуащ и 
унагъуэр. И щхьэгъусэ Нусэ унагъуэ къалэн игъэзащIэу 
пщIантIэм дэст: хадэ ищIэрт, джэдкъаз игъашхэрт, 
дыщыдыхьами, кIэдахъуэм изу нартыху игъэлъэлъауэ 
щысу дрихьэлIат. ХьэмтIакъэ и щIалиплIри, адэм и щап-
хъэм тету, ар щеджа еджапIэ дыдэр фIы защIэкIэ 
к ъаухри къуажэм къагъэзэжауэ, бжьэ ягъэхъурт.

БжьаIуэр здэщыIэр щIыпIэ пхыдзат - Къэбэрдей- 
Балъкъэрымрэ Ингушымрэ я гъунапкъэ мэз щхъуэ шырт. 
Ар апхуэдизкIэ унэмыплъысу инти, дауэ пэ лъэщхэрэ 
жыпIэнт. Хъуреягъым щызэхэт контейнерыш хуэхэр зэ-
пэщт. Бжьэ матэхэр щигъэувыкIа мэз утым и хъурея-
гъыр, цIыху щызекIуэу умыщIэну, щымт, къабзэт, бжьэр 
зэ рамыгъэпIейтеиным псори хуэщIауэ.

Гувэжокъуэхэ я бжьаIуэм и зы къудамэ тафэмкIи щыIэт. 
Гу лъыттащ нэм къиплъыхьыр зэщIэзыщта  гъэгъа лIэу-
жьыгъуэхэр гъавапкъэ гъунэгъум хэтхэм зэ ремыщхьым.

- Ахэр дэ езым жылэр тыдопхъэри къыдогъэкI, бжьэм 
фор пэрыхьэту къыпахын хуэдэу. Удз жылэр Белорус-          
сием гъэ къэс къыщыдощэху. Жылэр пIалъэкIэ дохъуэж, 
фо лIэужьыгъуэ нэхъыбэ диIэн папщIэ,- жиIащ МэчрэIил, 
щIалэ курытым.

Унагъуэр зэлэжьыр абы и закъуэтэкъым. Техыныр 
духыу унэмкIэ дыкъашэжа нэужь, ХьэмтIакъэ хадэм 
дришэри гъэгъа телъыджэ дигъэлъэгъуащ - женьшеньт 
ар. ИлъэсипщIкIэ емызэшу елэжьат ар къыхуэкIын 
щхьэкIэ. КъуэкIыпIэ Жыжьэм дзэ къулыкъур щрихьэ-
кIауэ къэкIуэж и къуэм елъэIури, мэз Iувым къыщIригъэ-
хат а къэкIыгъэ гъуэтыгъуейм и лъабжьэр. Иджы ар 
хьэсэшхуэу хадэм итт, дэпым хуэдэу къэгъэгъауэ. Ари 
щIыхасар бжьэрт. ХьэрычэтыщIэ Iуэхум и купщIэр къы-
зыгурыIуэ апхуэдэ унагъуэхэрат зэхъуэкIыныгъэхэм 
 къадэкIуэ гугъуехьхэм жылагъуэхэр къизышыфри.  Абы 
лъандэрэ куэд дэкIащ, я Iуэхуми зиужьагъэнщ, жысIэрт, 
а унагъуэр сигу къыщихьэкIэ. 

Зыри зыпэмыплъа Iуэхут иджыблагъэ абыхэм къалъы-
къуэкIар. Апхуэдиз илъэскIэ зэтраублар зы махуэм дэ-
кIуэдащ: я гъунэгъуу губгъуэм илэжьыхьым къы-
тезэрыхьа мацIэр иукIын мурадкIэ триутха щхъухьым 
 Гувэжокъуэхэ бжьэуэ яIэр напIэзыпIэм зэтриукIащ.                   
Зыри бгъэкъуаншэ мыхъуну зэрымыщIэкIэ къэхъуа                               
Iуэхущ.

- Зы махуэкIэ ипэ иту хъыбар дагъэщIамэ, бжьэхэр Iут-
шынтэкъэ, - жеIэ къэхъуар гущIыхьэ зыщыхъуа 
ДжэбрэIил, я къуэ ещанэм.

Ярэби, щIыр бэджэнду зытхэр емыгупсысыпхъэу пIэрэ 
шынагъуэншагъэ хабзэхэм япэщIыкIэ цIыхур щыбгъэ-
гъуэзэн зэрыхуейм? ЗэкъуэшиплIми бжьэ матэу 200 гуэ-
шауэ яIащ - зыри къэнакъым. Унагъуэм мы гъэм фIэкIуэ-
дащ сом мелуани 2 - 3-р. Псом нэхърэ нэхъ щхьэжэр  
абыхэм я хэщIыныгъэр зыгъэзэкIуэжын хэкIыпIэ нобэкIэ 
зэрыщымыIэрщ. Псалъэм папщIэ, Голландие къэралы-
гъуэм щызокIуэ хабзэ дахэ: Iэщу е бжьэуэ щрырети, ар 
егугъуу зыгъэхъухэм лейуэ къэралыр яхуоупсэ, мэз лъа-
пэхэр, псы Iуфэхэр абыхэм ягъэдахэу къелъытэри. 
ЩIыуэпс къабзагъэ зыбгъэдэлъ ерыскъыр зэпэубыда 
щыхъу зэманым, Гувэжокъуэхэ я бжьаIуэм хуэдэ жыла-
гъуэ къэс ялъымысми, щIыналъэ псом зы   итыныр куэд 
и уасэт.

ЛЪОСТЭН  Музэ.

Бгым  зэрыдэкIыпхъэм  хагъэгъуазэ

нистрым къызэрыхигъэ-
щамкIэ, Iуэхум хэтахэм я 
насып къихьри, ахэр иригъэ-
джащ альпинист, къегъэ-
лакIуэ цIэ рыIуэ Аккаев Аз-
наур. 

ЗэрыжытIауэ, Къэбэрдей-
Балъкъэрым щыщхэм къи-

щынэмыщIа, егъэджэныгъэ 
Iуэхум зыкърагъэхьэлIат 
Урыс географие зэгухьэны-
гъэм и щIалэгъуалэ клубу 
щIыналъи 8-м щылажьэхэм 
я лIыкIуэхэми. Къэбгъэлъа-
гъуэмэ, мы Iуэхум хэтыну 
 хуейуэ зыкъагъэлъэгъуат 

Урысей псом щыщ цIыху 
220-м.

Егъэджэныгъэр зытещIы-
хьауэ щыта пIалъэм къриу-
быдэу, абы хэтахэм зыща-
гъэсащ къыр задэхэм, уэс 
зытелъ бгыхэм. Дерсхэр теу-
хуауэ щытащ альпинист 
Iэмэпсымэхэр къызэрагъэ-
сэбэпым. ЩIалэгъуалэм 
 зы хагъэгъуэзащ Iуащхьэма-
хуэ джабэ нэкIумрэ Кашка-
таш мылылъэмрэ къызэ-
рехыжыпхъэхэми. Иужьрей 
дыдэу ахэр дэкIащ метр 
4050-рэ зи лъагагъ Курмытау 
бгым и щыгум. Я къалэнхэм 
псори зэрыпэлъэщам къы-
хэкIыу, Къегъэ ла кIуэхэм я 
урысей зэгухьэныгъэм и 
щIыналъэ къудамэм щIалэ-
гъуалэм яритащ Iуэ хум зэ-
рыхэтам щыхьэт те хъуэ 
тхылъ хэр. Апхуэдэуи «Уры-
сейм и альпинист» да мы-
гъэр абыхэм хуагъэфэщащ.

Къэбэрдей- Балъкъэрым 
щIалэгъуалэ туризмэм зы-
ще гъэу жьы ным хэлъ хьэ ны-
гъэ зэрыхуа щIам папщIэ, 
КъБР-м ЗыгъэпсэхупIэхэмрэ 
туризмэмкIэ и министер-
ствэм и ЩIыхь тхылъыр хуа-
гъэфэщащ «Шы  нагъуэн ша-
гъэм и школым» хэта дэтхэ-
нэ ми.

БАГЪЭТЫР Луизэ.

ЩIыуэпс

Гур зэрыгъум…

ФщIэн  папщIэ

ЗэхъуэкIыныгъэхэр 
зыхуэдэнур

ДифI  
догъэлъапIэПсапэр  зи  псыпэ

лэжьэну и мураду захуигъэзащ: «Ав-
тозапчасть» заводым лэжьакIуэ 
 хуейуэ жаIащи, абы сыкIуамэ здэнут».

Пэжыр жыпIэмэ, адэ-анэр зыпэ-
мып лъа хъыбарым куэдым иригъэ-
гупсысащ, упщIэ куэд я пащхьэ 
 къиуващ. «Ар дауэ, абы фIы дыдэу 
школыр къиухащ, адэкIэ емыджэу лэ-
жьэну ара? Зыгуэр щхьэусыгъуэ 
тщIыуэ щIедгъэгъуэжын?» Ауэ адэ-
анэм апхуэдэу ящIакъым - щIалэм 
пэрыуакъым.

Iэхьед къызэрыгуэкI лэжьакIуэм и 
фащэр щыщитIэгъа махуэм мурад 
иIащ и адэ-анэр имыгъэукIытэну, 
 псоми щапхъэ яхуэхъуну, и къуажэ-
гъухэм я напэр тримыхыну. ЩIалэр 
гумызагъэт, гурыхуэт, зэпIэзэрытти, 
гупым псынщIэу яхэзэгъащ. Куэд 
дэмыкIыу гу лъатэри, Iэпыдзлъэпы-
дзым ирагъэкIри, IэнатIэ иратащ.

- Ей-и-и, щIалэ, иумыгъэлей, ущIи-
мыхьэ, улъэпэрэпэнщ, укъыпэры ху-
жынщ куэд дэмыкIыу, Iэджэми я 
 гугъащ ар, - языныкъуэхэм къыжраIа 
щхьэкIэ къимыгъанэу, и планхэр про-
центи 100-120-кIэ егъэзащIэ. Гъэхэр 
кIуэри, зэрыжаIэу, еджакIуэр и гъэ-
сакIуэхэм ятекIуэжащ. Зы собранэ 
блэкIыркъым Мамхэгъым и цIэр 
фIыкIэ кърамыIуэу, саугъэтхэр къы-
хуамыгъэфащэу. 

«Автозапчасть» заводым брига-       
д и ру, иужькIэ Бахъсэн щIакхъуэ заво-
дым мастеру, консерв заводым бри-
гадиру Мамхэгъыр щылэжьащ. А Iэ-
натIэ псори  адрейхэм щапхъэ 
 яхуэхъуу кърихьэлIащ пенсэм кIуэху-
кIэ.

Ислъэмейр къуажэшхуэ хъуат, 
Бжьахъуэкъуей (къуажапщэр), Ис-
лъэмей (къуажэкур), Алъэсчырей 
(къуа жэкIэр) фIэщыгъэхэр яIэу. Мэж-
джытищ дащIыхьри, жэмыхьэтищ 
 хъуати, ефэндыхэри ягъэуващ. Ипщэ 
жэмыхьэтым Пыхъ Мухьэмэдин, и  кум 
Къундет Сафудин, ищхъэрэ нэхъ ин 
дыдэм Мамхэгъ Iэхьед.

 А жэмыхьэт нэхъ ин дыдэм ефэн-
дыуэ ураIэну тыншкъым. Махуэ, жэщ, 
зыгъэпсэхугъуэ махуэ уиIэнукъым. 
Жэ щым къыщагъэтэджыж куэдрэ 
къыщыхъу щыIэщ. ЛIэныгъэр псом 
нэхърэ нэхъ Iуэхушхуэщ. ЦIыхур и 
иужьрей «гъуэгуанэм» хуэгъэ хьэ зы-
рыныр Iуэхушхуэщ. Мамхэгъыр здэ-
щыIэ жэмыхьэтым хиубыдэхэм ящы-
щу сызэупщIахэм абы хужаIа пса-      
лъэ дахэхэр куэд мэхъу. Ауэ абыхэм 
жаIэр къызэщIэпкъуэрэ зы пщIыжу 
жыпIэмэ: «Iэхьед и псапэр псыпэм 

хуэдэу япэ итщ, хьэл-щэн дахэ хэлъщ, 
жумартщ, цIыху хэтыкIэ ещIэ, и Iуэху 
зэрихьэмкIэ жэмыхьэтым гукъеуэ яIэ-
къым. Хьилмышхуэ зыбгъэдэлъ дин 
лэжьакIуэщ».

Жэщ-махуэ иIэкъым Iэхьед зыпэ-
рыт IэнатIэм икIи и къалэн лъапIэр 
 нэсу ирехьэкI. Ар нэщхъеягъуэ зиIэ 
дэтхэнэми дэIэпыкъуну мэпIащIэ, и 
къару щысхьауи зыми илъэгъуакъым. 

Махуэ псом «лэжьа» дыгъэр езэ-
шауэ къухьэпIэм хуоплъэкI. Нэщхъея-
гъуэ зиIэ унагъуэм зэрыдэсыну зэ-
маныр и кIэм нэблэгъауэ пщIантIэм 
дэсхэр къызэщIэтэджауэ Iэхьед дыуэ 
яригъэщIыжырт, абыхэм я пщIантIэм 
зы щIалэ къыщыдыхьам. Абы и нэ-
гум нэщхъеягъуэр кърихыу, къыхудэ-
шей къудейуэ жиIащ: «Си къуэшыр 
щыIэжкъыми, нэхъыжьхэм сыкъа-
гъэкIуащ, къашэ жаIэри». Iэхьед 
 нэщхъеягъуэ къызылъыкъуэкIам я 
деж кIэ иунэтIащ. 

ЦIыхур дуней къытохьэ. Къыхуи-
гъэщIа и зэманыр къосри токIыж, 
текIыжыкIэри Iэджэ мэхъу. Зыр зэуэ-
зэпсэу къытохуэри малIэ, адрейм 
 машинэ къыжьэхоуэри, фэбжьыш-
хуэм ехьыж. Иджы уз зэрыцIалэр ета-
щи, ефэндым и къалэныр игъэзэ-
щIэну щыдзыхьщIыгъуэджэ куэдрэ 
къохъу. ГуфI уимыIэу ахэр зыхуей 
хуэбгъэзэну тыншкъым. Сэ жысIэр 
аращи, ар пхузезыхьэ ефэндым 
къыпхуимыщIа щыIэкъым.

Iэхьед и бынхэр зыщIипIыкIар 
цIыхум сэбэп яхуэхъунырщ, лэжьы-
гъэр фIыуэ лъагъунырщ. «Узыбгъэдэт 
IэнатIэр фIыуэ зумыхьэмэ, улэжьа-
кIуэ пэжкъым, пхузэфIэкIыхукIэ цIы-
хум ядэIэпыкъун хуейщ», - жиIэрт 
Iэхьед и адэ Барэсбий. И адэм и ущи-
ехэр игъэпэжащ Iэхьед. И бынхэри 
щапхъэ дахэм щIапIыкIащи, пщIэ 
зыхуащI защIэщ дэтхэнэри. Псоми 
IэщIагъэ зрагъэгъуэтауэ, зыхэтхэм 
фIыуэ къалъагъу. Езы Iэхьеди «Уна-
сыпыфIэу зубжыжрэ?» жысIэу сыще-
упщIам, мыращ жэуапу къызитар: 
«Си бынхэм зы махуэ гукъеуэ къыза-
такъым, сагъэукIытакъым. Аракъэ на-
сып жыхуаIэжыр?» 

Еш зымыщIэ Iэхьед и IэнатIэ гугъум 
къыдэкIуэу щIэблэр еущий, егъасэ, 
диным и къежьэкIэмрэ и пэжымрэ 
 къагурегъаIуэ, щIэщхъу зыпылъ Iуэху-
гъуэ зэрамыщIэным хуосакъ. Адэ-
анэхэм ялъогъуазэ я гурылъ-гуры-
щIэхэр зрегъащIэ, гъуэгу пхэнжым 
щIэблэр щехъумэ.

Дунейм цIыху пэжу, псапэ блэжьу 
утетыныр - ар къулыкъу инщ. Абы 
 нэхъыфI сыт щыIэ? «КъБР-м щIыхь 
зиIэ и Iимам» цIэр фIащу щытамэ, си 
IитIри  абы щхьэкIэ сIэтынт. Ди 
насыпщ Алъэсчырей жэмыхьэтым, 
Мамхэгъ Iэхьед цIыху пэжу, емышыжу  
щыпкъэу диIэщи.

 УзыншагъэфI иIэу, и мурадыр къе-
хъулIэу, и лъабжьэр быдэрэ и дунейр 
нэхуу илъэс куэдкIэ иджыри псэуну со-
хъуэхъу Iэхьед. Берычэт бесын бжы-
доIэ уи лэжьыгъэ мытыншыр гурэ 
псэкIэ ухуэпэжу зэрыбгъэзащIэм 
щхьэкIэ.

Диным и нэмыс… ПщIэ ин зиIэу            
къекIуэкI а псалъэхэм я купщIэр сыт 
щыгъуи зыхъумэхэм икIи зыгъэ пэж-
хэм ящыщщ Мамхэгъ Iэхьед, Ислъэ-
мей къуажэр зэрыгушхуэр.

 КЪАРДЭН Мухьэмэд.
Ислъэмей къуажэ.

Ирилажьэр закъуэтIакъуэщ
нымрэ зи гъащIэ псор 
 те зыухуа цIыхухэрщ. Ауэ 
щыхъукIи, дызы теп сэ-
лъыхь унэ тIыныгъэр къы-
гуэхыпIэ имыIэу епхащ 
щIэныгъэм и къудамэхэу 
геологиеми, физикэми, 
ар хеологиеми. 

Уи нэгу къыщIэбгъэхьэ 
зэрыхъунумкIи, иджырей 
спелеологхэр, «щIыщIагъы-
ры кIуэ гъуэгуанэ къыфпэ-
щылъщ» яжепIамэ, зды нэ-
мы сыфын щымыIэу ап хуэ-
дэщ. Зыхэт Iуэхум къриу-
быдэу, ахэр щокIукI бгы 
лъабжьэхэм зыщIэзы гъэп-
щ кIуа гъуэжлау-гъуэ ды-
джхэми, зи кIэм унэмып-
лъысыф бгъуэнщIагъ абра-
гъуэхэми, мылым хуэдэу 
 къещIыIэкI щIыщIагъыпс-
хэм я къежьапIэхэми. Къы-
жыпIэ зэрыхъунумкIи, спе-
леологыр зи зэмылIэужьы-
гъуагъэкIэ зэхуэмыдэ 
бгъуэн щIагъхэр къэзыхутэ 
икIи зыдж геологщ. 

Зи гугъу тщIы IэщIагъэм 
ирилажьэхэм я къалэн 
 нэхъыщхьэр зы хэт зекIуэм 
къриубыдэу зыщIыхьэ 

 гъуэжлаухэм, здып хыкI 
бгъуэн щIагъхэм къыщIа-
гъуатэ, къыщы къуах пкъы-
гъуэхэр щызэ пап лъы хьыж 
лабораториехэм нахьэ сы-
нырщ, а  Iуэ хум хуэ Iэижь 
щIэ  ны гъэлI хэм я пащ хьэ 
ира лъ хьэ нырщ.

Спелеологием зи гъащIэр 
тезыухуэну гукъыдэж зы -
щIа дэтхэнэми, гу зэры-
кIуэцIылъым и  мызакъуэу, 
и Iэпкълъэпкъри а IэщIа-
гъэм хуэгъэпсауэ щытын 
 хуейщ. КъищынэмыщIауэ, 
жэщ-махуэ имыIэу, зы гъэп-
сэ хугъуи къыхудэмыхуэу, 
зыб гъэдэува IэнатIэм щып-
къэу хущытыпхъэщ. ИтIани, 
къыхэгъэщыпхъэр аращи, 
апхуэдиз гугъуехьыр щы-
зыгъэгъупщэжу, спелеоло-
гыр и лэжьыгъэм хьэлэ-
мэтрэ дахагъэу куэдым 
щаIуощIэ. 

Мыри къыжыIэпхъэщ. 
Дыщыпсэу зэманым щIы 
щIагъым щыплъагъунур 
бгъуэнщIагъ-гъуэдыдж пэ-
лъытэу езы щIыуэпсым къи-
гъэщIахэм я закъуэкъым, 
атIэ, я гъащIэм, я зэхэтыкIэм 

къитIасэу, цIыхухэм яухуа-
хэми уащыIущIэнущ. Иу-
жьрей хэм яхэтщ лIэщIы-
гъуэ блэкIахэм псэуа ди 
адэжьхэм къащIэна къа-
лэжьхэм я уэрам зэхуаку 
зэхэзекIуапIэхэри, лъэхъэнэ 
зэхуэмыдэхэм къриубыдэу 
зауэ Iуэхум хуэщIа зы-
гъэпщкIупIэу ябгынэжа-
хэри, псы жапIэу зэхэлъэ-
хъэжахэри.   

Дыщыпсэу зэманым 
 спе леологхэр ядолажьэ 
щIым и зэхэлъыкIэр зыдж 
геологхэми, ухуэныгъэ 
 зэ мы лIэужьыгъуэхэр езы-
гъэ кIуэкI IуэхущIапIэхэми, 
археологием хуэIэижь къэ-
хутакIуэхэми. А псом къы-
хэ кIыуи гурыIуэгъуэщ, спе -
леологыр зи акъылыр  жан, 
шыIэныгъэ ин зыбгъэ-          
дэлъ, и IэпкълъэпкъымкIи 
псыхьа IэщIагъэлIу щы-           
тын зэрыхуейри, иджы рей 
дунейм куэдым щагъуэт 
тыншыгъуэхэм хуэдэхэр 
къы зэрыфIэIуэху щымыIэу 
зэрыщытыпхъэри...

КЪУМАХУЭ  Аслъэн.

Бемырзэ Зураб и зэдзэкIыгъэхэр

